
				এই পাতাটির মুদ্রণ সংশোধন করা প্রয়োজন। 
శిe শিখগুরু ও শিখজাতি
এইরূপ নিঃস্বার্থ প্রার্থন শ্রবণে স্ত্রীত হইয়া প্রজাদের রাজস্ব মাপ করিলেন এবং গুরুকেও বহুমুল্য বিবিধ উপহার প্রদান করিয়া সম্মান দেখাইলেন ।
উল্লিখিত রূপে রামদাস দিল্লীশ্বরের শ্রদ্ধাভাজন হইতে পারিয়াছিলেন বলিয়া দলে দলে লোক তাহার শিষ্ণু হইতে লাগিল । বহুসংখ্যক জমিদারও তাহার শিষ্যত্ব গ্রহণ করিলেন ।
গুরু রামদাসের তিনপুত্র । জ্যেষ্ঠ মহাদেব ফকির হইয়া যান, দ্বিতীয় পৃথ্বীদাস ঘোর সংসারী ছিলেন, তৃতীয় অর্জুন চরিত্রগুণে পিতার প্রিয়পাত্র হইতে পারিয়াছিলেন । মৃত্যুর পূৰ্ব্বে রামদাস তৃতীয় পুত্র অৰ্জ্জুনকে গুরুপদ প্রদান করেন ১৫৮১ খৃঃ রামদাসের মৃত্যু হয় ।
গুরু অর্জন
(; ) గానీ డ *
পঞ্চম গুরু অৰ্জুন খুব কীৰ্ত্তিশালী ছিলেন । মহাত্মা নানকের প্রচারিত ধৰ্ম্মের প্রকৃত তাৎপৰ্য্য তিনি যেমন বুঝিয়াছিলেন, পুৰ্ব্ববৰ্ত্তী গুরুগণ তেমন বুঝিয়াছিলেন বলিয়া মনে হয় না । নানক ধৰ্ম্মকে জীবনের ও সমাজের সকল অবস্থার উপযোগী করিয়া তুলিতে উপদেশ দিতেন ; শুরু অৰ্জ্জুন তাহ। কার্য্যে পরিণত করিতে যত্নশীল হইয়াছিলেন ।
তিনি গুরু হইয়াই অমৃতসর নগরের শ্ৰীবৃদ্ধি সাধনে যত্নশীল হইলেন । তাহারই প্রযত্নে এই সময়ে মন্দির ও সরোবরের অসম্পূর্ণাংশ সমাপ্ত হুইয়াছিল। তিনি সশিষে অমৃতসরে বাস করিতেন । রামদাসের সেই

